
                                         NACRT 
    Bosna i Hercegovina                                                                 Bosnia and Herzegovina 
Federacija Bosne i Hercegovine           Federation of Bosnia and Herzegovina 
    Zeničko-dobojski kanton                                                               Zenica-Doboj Canton 
       OPĆINA BREZA                                                                 MUNICIPALITY OF BREZA 
       Općinsko vijeće                                                                         Municipality Council 
 
 
 

Na osnovu člana 13. alineja 9. Zakona o principima lokalne samouprave u Federaciji 
BiH („Službene novine Federacije Bosne i Hercegovine“, broj: 49/06 i 51/09), člana 121. stav 
2. Statuta Općine Breza („Službeni glasnik Općine Breza“ broj: 7/21), Općinsko vijeće Općine 
Breza na sjednici održanoj dana __.__.2022. godine, donosi 

 

PRAVILNIK 

o utvđivanju kriterija, postupka i načina davanja i izmjene naziva ulica, trgova, 
parkova, mostova, institucija i ustanova na području Općine Breza 

 

Član 1. 

Ovim Pravilnikom utvrđuju se kriteriji, postupak i način davanja i izmjene naziva ulica, trgova, 
parkova, mostova, institucija i ustanova na području Općine Breza. 

 

Član 2. 

(1)  Inicijativu za davanja i izmjene naziva ulica, trgova, parkova, mostova, institucija i  
ustanova, mogu podnijeti: 

a) Komisija za obilježavanje značajnih datuma, događaja i ličnosti Općinskog vijeća 
b) Općinski načelnik 
c) Općinski vijećnici 
d) Savjet mjesne zajednice 
e) Kulturne i javne institucije 
f) Organizacije, udruženja i druge pravne osobe 
g) Građani ulice čiji se naziv mijenja: više od 50% punoljetnih stanovnika upisanih u 

konačnom biračkom spisku za predmetnu ulicu 

 

(2)  Inicijatva se pokreće u pisanom obliku na propisanom obrascu koji se može preuzeti u 
info pultu Općine Breza, kao i na WEB stranici Općine Breza. Propisani obrazac sadrži sljedeće 
podatke: 

a) Naziv podnosioca inicijative/prijedloga sa adresom i brojem telefona 
b) Postojeći naziv 
c) Prijedlog novog naziva 
d) Kraće obrazloženje sa razlozima 

Član 3. 

Uz obrazac iz člana 2 stav 2., podnosilac inicijative prilaže relevantnu dokumentaciju koja 
potkrepljuje podneseni prijedlog: 

a) detaljno obrazloženje prijedloga 
b) pisana saglasnost porodice ( ukoliko postoji) 
c) historijat i relevantni dokazi o zaslugama 
d) potpisi građana sa adresom prebivališta i kontaktom čija se ulica mijenja sa brojem 

saglasnih i nesaglasnih (jedan punoljetni stanovnik – jedan glas/više od 50% saglasnih 
punoljetnih stanovnika predmetne ulice) ukoliko građani pokreću inicijiativu (član 2 stav 
1. tačka g. ovog Pravilnika). 

 

Član 4. 

Kriteriji za izmjenu ili dodjelu novog naziva određuju se po: 

a) geografskim pojmovima (npr., ime po gradu, rijeci, toponimu i sl.) 
b) datumima vezanim za značajne događaje iz historije Breze odnosno BiH 
c) imenima osoba koje su dale značajan doprinos u historiji Breze odnosno BiH 
d) imenima osoba koje su dale svoj doprinos u kulturnom, privrednom, društvenom, 

sportskom i naučnom razvoju Breze odnosno BiH (osvojene nagrade) 
e) imenima osoba koje su na bilo koji način značajne za zajednicu 

 

Član 5. 

(1)  Inicijativa se podnosi mjesnoj zajednici i realizuje putem iste na način da se Savjet 
mjesne zajednice obavezuje da provede sljedeće aktivnosti: 

a) donese mišljenje Savjeta mjesne zajednice u vezi sa podnesenom inicijativom 
b) ispita mišljenje zainteresovanih građana, utvrdi ukupan broj punoljetnih stanovnika, broj 

saglasnih i  nesaglasnih građana (jedan punoljetan stanovnik – jedan glas / potrebno 
više od 50% saglasnih punoljetnih stanovnika predmene ulice) – javno mišljenje ispitano 
anketiranjem, odnosno prikupljanjem potpisa sa adresom prebivališta i kontaktom ( 
ukoliko su podnosioci inicijative uz člana 2. stav 1. od tačke a do tačke f. ovog 
Pravilnika). 

(2)  Mjesna zajednica je dužna kompletiranu dokumentaciju u skladu sa članom 2. stav 2., 
članom 3. i članom 5. stav 1., ovog Pravilnika dostaviti Komisiji za obilježavanje značajnih 
datuma, događaja i ličnosti Općinskog vijeća Općine Breza. 

(3)  Prilikom razmatranja inicijative iz stava 1. ovog člana, komisija ocjenjuje da li ista 
zadovoljava kriterije propisane ovim Pravilnikom, te može u iznimnim okolnostima kada ocijeni 
neophodnim, zahtijevati od Savjeta mjesne zajednice provođenje dodatnih aktivnosti radi 
utvrđivanja faktičkog stanja (provođenje dodatne ankete, sazivanje zbora građana, stotava 
dodatne dokumentacije i ostale relevantne radnje). 

 

(4)  Ukoliko inicijative ne budu podnesene u skladu sa odredbama ovog Pravilnika, iste se 
neće uzeti u razmatranje. 

Član 6. 

(1)  Komisija za obilježavanje značajnih datuma, događaja i ličnosti Općinskog vijeća 
utvrđuje prijedlog zaključka kojim daje mišljenje da li su ispunjeni uslovi iz ovog Pravilnika i isti 
dostavlja Općinskom vijeću na razmatranje i utvrđivanje konačnog mišljenja. 

(2)  Zadužuju se nadležne općinske službe da po potrebi prisustvuju sjednicama Komisije, 
daju stručno mišljenje i dostave skicu lokaliteta. 

(3)  Nakon donošenja konačnog mišljenja u formi zaključka od strane Općinskog vijeća, isto 
se dostavlja nadležnoj Komisiji za obilježavanje značajnih datuma, događaja i ličnosti i 
nadležnoj općinskoj službi radi izrade konačnog akta 

(4)  Nadležna općinska služba nakon izrade akta dostavlja Općinskom vijeću na 
razmatranje i usvajanje isti. 

 

Član 7. 

Ovaj Pravilnik stupa na snagu danom objave u „Službenom glasniku Općien Breza“. 

 

 

 

 
          PREDSJEDAVAJUĆI 
             Općinskog vijeća 
                Anel Rihić, s.r. 

O B R A Z L O Ž E NJ E 
 
 
 
I – PRAVNI OSNOV 
 

Pravni osnov za donošenje ove Odluke sadržan je u: 
članu 13. alineja 9. Zakona o principima lokalne samouprave u Federaciji BiH („Službene 
novine Federacije Bosne i Hercegovine“, broj: 49/06 i 51/09) i 
članu 121. stav 2. Statuta Općine Breza („Službeni glasnik Općine Breza“ broj: 7/21) 

 

 

II – RAZLOZI ZA DONOŠENJE 
 
 Općinsko vijeće imenovalo je Komisiju za obilježavanje značajnih datuma, događaja i 
ličnosti („Službeni glasnik Općine Breza“ broj: 3/22), kako bi nadležno radno tijelo Općinskog 
vijeća utvrdilo i predložilo davanje ili izmjenu tih naziva. 

U cilju pravilnog vođenja postupka po predloženim inicijativama neophodno je donijeti 
Pravilnik o utvđivanju kriterija, postupka i načina davanja i izmjene naziva ulica, trgova, 
parkova, mostova, institucija, ustanova na području Općine Breza.  

U skladu sa procedurom propisanom članom 121. stav 2. Statuta Općine Breza 
(„Službeni glasnik Općine Breza“ broj: 7/21), potrebno je da Općinsko vijeće, tekst Pravilnika 
o utvrđivanju kriterija, postupka i načina davanja i izmjene naziva ulica, trgova, parkova, 
mostova, institucija, ustanova na području Općine Breza, najprije utvrdi u formi nacrta, odredi 
rok za javnu raspravu i subjekte javne rasprave, te da, nakon toga pristupi usvajanju teksta 
prijedloga Pravilnika.  

 

 

 

 

 

Stručna služba Općinskog vijeća 
          Safet Zahirović, s.r. 

